
Ann Linde: ATƏT Cənubi 
Qafqaz ölkələrinin 
münasibətlərinin 
inkişafını tam dəstəkləyir
ATƏT-in hazırkı sədri Ann Linde üzv ölkələrin xarici 
işlər nazirlərinin görüşü zamanı bildirib ki, Avropada 
Təhlükəsizlik və Əməkdaşlıq Təşkilatı Cənubi Qafqaz 
ölkələrinin münasibətlərinin mümkün inkişafını tam 
dəstəkləyir.

Ann Linden qeyd 
edib ki, Qarabağ 
kontekstində həll olun-
mamış məsələlər qalıb 
ki, bu da Azərbaycanla 
Ermənistan sərhədindəki 
insidentlərdə əks olunur: 
“ATƏT Cənubi Qafqazda 
uzunmüddətli sülhün 
qurulmasını dəstəkləyir. 
Biz həm də hesab edirik 
ki, regionun üç ölkəsi 

Azərbaycan, Ermənistan və Gürcüstan münasibətlərin inkişafı 
üçün böyük potensiala malikdir və mənim xüsusi nümayəndəm 
ölkələrin bunda maraqlı olacağı təqdirdə öz köməyini 
göstərməyə hazırdır”. 

Aİ-nin xarici işlər və təhlükəsizlik məsələləri üzrə ali 
nümayəndəsi Jozep Borrel də öz çıxışında qeyd edib ki, Avropa 
İttifaqı Cənubi Qafqazda uzunmüddətli sülhün yaradılması üzrə 
tədbirləri dəstəkləyir: “Biz Azərbaycanı və Ermənistanı atəşkəs 
barədə razılaşmalara əməl etməyə çağırırıq və regionda sülh 
quruculuğu üçün mövcud tədbirlərə kömək göstərməyə hazırıq”.

“Xalq qəzeti”

ABŞ sərhədlərin delimitasiyası 
və demarkasiyası məsələsini 

həll etməyə çağırır 
Dövlət katibi Entoni Blinken ATƏT-ə üzv ölkələrin 

xarici işlər nazirlərinin görüşü zamanı bildirib 
ki, ABŞ Azərbaycan və Ermənistanı sərhədlərin 

delimitasiyası və demarkasiyası məsələsini həll 
etməyə çağırır.

Entoni Blinken qeyd edib ki, ABŞ Cənubi Qafqazda 
sülhün əldə olunmasını alqışlayır, amma eyni zamanda 
bir sıra həll olunmamış məsələlər qalır: “Bu, ilk növbədə 
sərhədlərin delimitasiyası və demarkasiyası, eləcə də region 
ölkələrinin inkişafı üçün nəqliyyat kommunikasiyalarının 
açılması məsələsidir. Ümid edirəm ki, birgə iş, o cümlədən 
Rusiya ilə əməkdaşlıqda bu məsələlərdə irəliləyiş əldə oluna 
bilər”.

“Xalq qəzeti”

Azərbaycanla Türkiyə arasında dostluq və qardaşlıq 
münasibətləri bütün sahələrdə uğurla inkişaf edir 

Prezident İlham Əliyev Türkiyənin Ali Təhsil Şurasının sədrini qəbul edib 

Dekabrın 2-də Azərbaycan 
Respublikasının Prezidenti 
İlham Əliyev Türkiyə 

Respublikasının Ali Təhsil 
Şurasının sədri Erol Özvarı qəbul 
edib.

Erol Özvar Türkiyə Respubli-
kasının Prezidenti Rəcəb Tayyib 
Ərdoğanın salamlarını dövlətimizin 
başçısına çatdırdı. Prezident İlham 
Əliyev Türkiyənin dövlət başçısının 
salamlarına görə minnətdarlığını 
bildirdi, onun da salamlarını Rəcəb 
Tayyib Ərdoğana çatdırmağı xahiş 
etdi.

Erol Özvar baş vermiş helikop-
ter qəzası zamanı hərbçilərin həlak 
olması ilə bağlı dövlətimizin başçısına 
başsağlığı verdi. Prezident İlham 
Əliyev başsağlığına görə təşəkkür 
etdi.

Görüşdə Azərbaycanla Türkiyə 
arasında dostluq və qardaşlıq 
münasibətlərinin bütün sahələrdə 
uğurla inkişaf etdiyi vurğulandı, 
təhsil sahəsində əməkdaşlığın 
əlaqələrimizin möhkəmlənməsində 
rolu qeyd olundu. Erol Özvarın 

səfərinin bu sahədə əlaqələrimizin 
genişləndirilməsi işinə töhfə 
verəcəyinə əminlik ifadə edildi.

Söhbət zamanı təhsil sahəsində 

əməkdaşlığın perspektivləri, o 
cümlədən ölkəmizdə Azərbaycan–
Türkiyə birgə universitetinin yaradıl-
ması və digər məsələlər ətrafında fikir 

mübadiləsi aparıldı.
Sonda dövlətimizin başçısına 

xatirə hədiyyəsi təqdim olundu. 

AZƏRTAC

Milli birliyin və mənəvi 
gücün təntənəsi

Dövlətimizin başçısı İlham Əliyev Vətən müharibəsində Azərbaycanın möhtəşəm 
qələbəsini şərtləndirən amillərdən bəhs edərkən, ilk növbədə, xalq-ordu-
Prezident birliyini vurğulayaraq, deyib: “Mənə güc verən məhz xalqımızın 

əzmkarlığı idi. Bu torpaqları görməyən cavanlarımız bu torpaqlar uğrunda ölümə 
gedirdilər. Bu, xalqımızın böyüklüyünü bir daha göstərir”.

Ölkə rəhbəri çıxışlarında uzun illər 
ərzində xalqımızın bir arzu, bir fikirlə 
yaşadığını, nə vaxtsa haqq-ədalətin bərpa 
ediləcəyini, “məğlubedilmiş” sözünə son 
qoyulacağını, bundan sonra isə qürurlu, 
müzəffər xalq kimi ömür sürəcəyinə əminliyini 
də dəfələrlə xatırladıb. Prezident İlham 
Əliyev “əgər xalqımız buna inanmasaydı, 
əgər cəmiyyətimiz bizim o sahədəki siyasətə 
dəstək olmasaydı müharibəni bu nəticələrlə 
başa vurmaq çox çətin olardı. Ona görə, 
bu, bizim hamımızın qələbəsidir, hamımızın 
təntənəsidir”,- deyə vurğulayıb.

Azərbaycan Ordusu elə bu inam və 
əminliklə də ötən il sentyabrın 27-də işğalçı 
Ermənistan ordusunun hücumuna qarşı 
əks-həmlə əməliyyatlarına başladı. Qırx dörd 
günlük İkinci Qarabağ müharibəsində Silahlı 
Qüvvələrimiz qəsbkarın 30 illik işğalına son 
qoydu. Beləliklə, Azərbaycanın savaşda 
əldə etdiyi parlaq zəfərdən sonra Cənubi 

Qafqazda yeni geosiyasi reallıq yarandı, 
respublikamızın dünyada öz sözü, mövqeyi, 
müstəqil xarici siyasəti olan ölkə imici 
daha da möhkəmləndi, bütün istiqamətlər 
üzrə inteqrasiya və inkişafın, xüsusən də 
uzunmüddətli sülh və təhlükəsizliyin əsası 
reallaşdı. 

Bu möhtəşəm qələbəyə, uzun illər davam 
edən tarixi ədalətsizliyə son qoyan misilsiz 
zəfərə Prezident İlham Əliyevin həyata 
keçirdiyi düşünülmüş və uzaqgörən siyasətin, 
eyni zamanda, milli birliyin və mənəvi gücün 
sayəsində nail olundu. 

Ölkə rəhbəri belə bir müdrik siyasəti 
hesabına həm də dünyada uğurlu qlobal 
təşəbbüslərin müəllifi kimi tanınıb. 
Dövlətimizin başçısı son illərdə irəli sürdüyü 
həmin təşəbbüsləri ilə beynəlxalq aləmdə 
böyük rəğbət və dəstək qazanıb. 

(ardı 3-cü səhifədə)

Cənubi Qafqaz sülhün və 
tərəqqinin astanasında 

Azərbaycan UNESCO-nun 
komitəsinə üzv seçilib 

UNESCO-nun Silahlı münaqişələr zamanı 
mədəni mülkiyyətin mühafizəsi üzrə 1954-cü 
il Haaqa Konvensiyasının İkinci Protokoluna 
tərəfdaş dövlətlərin 9-cu iclası keçirilib.

Xarici İşlər Nazirliyindən verilən məlumata 
görə, iclas çərçivəsində 2021-ci il noyabrın 
 30-da UNESCO-nun Silahlı münaqişələr 
zamanı Mədəni Mülkiyyətin Qorunması üzrə 
Komitəsinə seçkilər keçirilib.

Komitə üzvlüyünə Azərbaycan 
 Respublikasının da namizədliyi irəli sürü-
lüb və səsvermədə iştirak edən dövlətlərin 

mütləq əksəriyyətinin dəstəyi ilə Azərbaycan 
 Respublikası növbəti 4 il müddətinə Komitəyə 
üzv seçilib.

Xatırladaq ki, bir müddət bundan əvvəl 
Azərbaycan Respublikası 2021-2025-ci illər 
üzrə UNESCO-nun İcraiyyə Şurasına da üzv 
seçilib.

Hər iki seçkilərdə əldə edilmiş yüksək səs 
sayına əsaslanan qələbələr Azərbaycanın 
UNESCO dəyərlərinə sadiqliyinin beynəlxalq 
ictimaiyyət tərəfindən təqdir edilməsinin 
göstəricisidir.

“Xalq qəzeti”
bax: səh.3

(əvvəli 1-ci səhifədə)
Bu uğurlu qlobal təşəbbüsləri isə 

dünyada hökm sürən ayrı-seçkilik, 
irqçilik və ksenofobiya, hələ də davam 
edən COVID-19 pandemiyasının 
doğurduğu sosial-iqtisadi mühit, 
iqlim dəyişikliyi və digər mənfi amillər 
şərtləndirib. 

Yeri gəlmişkən, COVID-19 pande-
miyasına qarşı mübarizə sahəsində 
Qoşulmama Hərəkatı adından qu-
rumun sədri, Azərbaycan Prezidenti 
İlham Əliyevin irəli sürdüyü uğurlu 
qlobal təşəbbüslər bu fikrin bariz 
ifadəsidir. 

Ümumiyyətlə, COVID-19 böhranı 
ilə əlaqədar Qoşulmama Hərəkatı 
Təmas Qrupunun Zirvə toplantısının 
təşkili, pandemiya ilə mübarizədə 
təşkilata üzv ölkələrin əsas humani-
tar və tibbi ehtiyaclarına dair vahid 
məlumat bazasının yaradılması, koro-
novirusla bağlı vəziyyətin müzakirəsi 
üçün BMT Baş Assambleyasının 
Xüsusi Sessiyasının çağırılması, 
həmçinin BMT-nin İnsan Hüquqları 
Şurası tərəfindən bütün ölkələr üçün 
virus əleyhinə peyvəndlərə bərabər, 
məqbul qiymətə, vaxtında və uni-
versal əlçatanlığın reallaşdırılması 
haqqında qətnamənin qəbul edilməsi 

görülən tədbirlərdən yalnız bir neçə 
nümunədir. Cari ilin noyabrın 17-də 
Qoşulmama Hərəkatının təşəbbüsü 
ilə BMT Baş Assambleyasının üçüncü 
komitəsi tərəfindən səs çoxluğu 
ilə COVID-19-a qarşı vaksinlərin 
ədalətsiz paylanmasına dair 
qətnamənin qəbulu da dövlətimizin 
başçısının qlobal təşəbbüsünün uğur-
lu məntiqi nəticəsidir. 

Bu məqamda onu qeyd edək ki, 
Azərbaycan Prezidentinin rəhbərliyi 
ilə respublikamızda da pande-
miya və vaksinasiya tədbirlərinin 
gerçəkləşdirilməsi daim diqqətdə 
saxlanılıb. Belə ki, cari ilin sonunadək 
hər ölkə üzrə əhalinin minimum 40 
faizinin vaksinasiya olunması nəzərdə 
tutulduğu halda, Azərbaycan üzrə bu 
göstərici artıq 44 faizi keçib.

Son 18 ildə respublikamızın milli 
birliyin və mənəvi gücün sayəsində 
əldə etdiyi uğurlu nəticələr, inki-
şaf göstəricilərinin davamlı olaraq 
yüksəlməsi həyata keçirilən siyasətin, 
aparılan islahatların real həyatda 
təsdiqini əks etdirib, sosial-iqtisadi 
nailiyyətlərin davamlılığı və  
dayanıqlı inkişaf üçün etibarlı zəmin 
yaradıb. Təsadüfi deyildir ki, dünyada 
yaşanan ən ağır maliyyə və iqtisadi 
böhran pandemiya şəraitində belə 

 Prezident İlham Əliyevin çevik, praq-
matik siyasəti ilə Azərbaycan xarici iq-
tisadi təsirləri neytrallaşdırıb, nəzərdə 
tutulan bütün sosial-iqtisadi proqram-
lar tam icra edilib, iqtisadiyyatımız 
artıb. Bütün bunlara nail olunmasında 
isə iqtisadiyyatın şaxələndirilməsi, 
neftdən asılılığın minimuma 
endirilməsi, sahibkarlıq fəaliyyətinin 
genişləndirilməsi tədbirləri xüsusi 
önəm kəsb edib.

Vətən müharibəsində qazanılan 
Zəfərdən sonra Qarabağ və Şərqi 
Zəngəzurda Azərbaycan Ordusunun, 
Sərhəd Qoşunlarının, daxili işlər, 
təhlükəsizlik orqanlarının fəaliyyətinin 
reallaşdırılması, su, elektrik enerji-
si, qaz təchizatı, rabitənin bərpası, 
həmçinin yol infrastrukturunun 
qurulması ilə əlaqədar işlərin icrası, 
əhalinin məskunlaşdırılması, insan-
ların həyat şəraitinin yaxşılaşdırıl-
ması, dayanıqlı və davamlı iqtisadi 
fəallığının təmin edilməsinə yönəldilən 
infrastruktur layihələrinin həyata 
keçirilməsi kimi tədbirlərin qısa vaxt 
ərzində gerçəkləşdirilməsi də milli 
birliyin və mənəvi gücün hesabına 
mümkün olub.

Bütün bunlar, eləcə də dövlətimizin 
başçısının paytaxtda və bölgələrdə 
vətəndaşlarla keçirdiyi səmimi 

görüşlər, onların qayğıları ilə yaxından 
maraqlanması, insanların sosial rifa-
hının yaxşılaşdırılması istiqamətində 
verilən qərarlar ölkəmizdə xalq-iqtidar 
birliyini daha da möhkəmləndirib, 
xalqın Prezidentinə olan inamını daha 
da artırıb. Bir sözlə, bütün bu amillər, 
həm də Prezident və xalq birliyi kon-
sepsiyasının əsas qayəsini təşkil edib.

Dövlət başçısının rəhbərliyi ilə 
ötən illərdə uğurla reallaşdırılan sosi-
al-iqtisadi islahatların nəticəsi olaraq 
respublikamız hazırda qlobal maliyyə, 
geosiyasi və iqtisadi böhrandan uğur-
la çıxan, özünəməxsus milli inkişaf 
modelini yaradan dövlətlərdən biri 
kimi tanınır, adı beynəlxalq aləmdə 
sosial-iqtisadi göstəriciləri ildən-ilə 
yüksələn nüfuzlu ölkə kimi çəkilir. 

Prezident İlham Əliyevin sosial-
iqtisadi inkişafa göstərdiyi diqqət və 
qayğı nəticəsində hazırda respubli-
kamızda müasir infrastruktur, istehsal 
və emal müəssisələri yaradılır, yeni 
iş yerləri açılır. İlk növbədə, əhalinin 
sosial rifahının daha da yaxşılaşdırıl-
masına yönələn bu tədbirlər bir daha 
təsdiqləyir ki, dövlətimizin başçısının 
həyata keçirdiyi siyasətin mərkəzində 
Azərbaycan vətəndaşı dayanır. Son 
vaxtlar sosial-iqtisadi sahədə aparılan 
əsaslı islahatlar da Prezident İlham 
Əliyevin əhalinin sosial vəziyyətinin 
yaxşılaşdırılması istiqamətində real-
laşdırılan tədbirlərin davamıdır.

Məhz yuxarıda qeyd edilən 
məqamları nəzərdə tutan Prezident 
İlham Əliyev çıxışlarının birində deyib: 
“Bütün bu nailiyyətlər deməyə əsas 
verir ki, inkişafımız bundan sonra da 
uğurlu olacaq, gələcəyimiz parlaq 
olacaq və uğurlu gələcəyimizin əsas 
şərti daxili sabitlikdir. Sabitliyin də 
təminatçısı Azərbaycan xalqıdır, onun 
rəyidir, onun bizə verdiyi dəstəkdir. 
Xalq-iqtidar birliyi Azərbaycanın 
uğurlu inkişafının əsas amillərindən 
biridir və eyni zamanda, dinlərarası 
münasibətlər də bizim gücümüzü 
artırır”.

Vaqif BAYRAMOV,  
“Xalq qəzeti”

Milli birliyin və mənəvi 
gücün təntənəsi

Bu istiqamətdə həyata keçirilən tədbirlər 
və atılan addımlar intensivləşdikcə, 
vəziyyətin sabitləşməsində və nəqliyyat 
dəhlizlərinin bərpasında iştirak 
etmək istəyən tərəflər sürətlə çoxalır. 
Bu da təsadüfi deyil. Çünki bütün 
ölkələrdəki beyin mərkəzləri, analitik 
qruplar və ayrı-ayrı ekspertlər çoxsaylı 
müzakirələrdən, tədqiqatlardan, 
təhlillərdən sonra belə qənaətə gəlirlər 
ki, Azərbaycanla Ermənistan arasında 
imzalanacaq sülh sazişi Zəngəzur 
dəhlizinin açılmasına zəmin yaradacaq 
ki, bu da Cənubi Qafqazın tərəqqisinə 
səbəb olmaqla yanaşı, təxminən qırxa 
qədər ölkənin iqtisadi maraqlarını təmin 
edəcək. 

Fikrimizi aydınlaşdırmaq üçün deyək ki, 
Zəngəzur dəhlizi ilk növbədə müharibədən 
məğlub çıxmış, iqtisadiyyatı iflic olmuş 
Ermənistanın tədricən dirçəlməsinə 
səbəb olacaq. Çünki Zəngəzur dəhlizinin 
açılmasından sonra Ermənistanın Türkiyə 
ilə sərhədləri də açılacaq, Rusiya və İranla 
ticari-iqtisadi əlaqələri sürətlənəcək, Avropa 
bazarlarına çıxışı asanlaşacaq və sair. 
Bu dəhliz Azərbaycanın Türkiyə və türk 
dünyası ilə əlaqələrini genişləndirəcək. 
Ekspertlər Gürcüstanın, İranın, Rusiyanın bu 
dəhlizdən götürəcəyi səmərəni çox yüksək 
qiymətləndirirlər. Bundan başqa, Orta Asiya 
ölkələri Azərbaycandan keçməklə, Avropaya 
gedən yollarını xeyli qısaldacaqlar. Avropa 
Birliyi ölkələri bizim regiondan keçərək bir 
neçə istiqamətdə səmərəli əməkdaşlıq 
xətlərinə yiyələnəcəklər. Londondan Şanxaya 
qədər uzanan əməkdaşlıq yolunun üstündəki 
bütün ölkələr bu dəhlizin xidmətlərindən 
bəhrələnəcəklər. 

Fəxr və iftixarla deyirik ki, Avrasiya 
üçün açılan bu perspektivin müəllifi 
Azərbaycan Prezidenti İlham Əliyevdir. 
Çünki məhz Azərbaycan Prezidenti ötən ilin 
sentyabrında qətiyyət nümayiş etdirməsəydi, 
beynəlxalq təşkilatlar hələ də Azərbaycanla 
Ermənistanı dil tapmağa çağırmaqda davam 
edəcəkdilər. İlham Əliyev “İrəli!” əmrini 
verməsəydi, Azərbaycan Ordusu düşməni diz 
çökdürməsəydi, Zəngəzur dəhlizi hələ heç 
kəsi maraqlandırmayacaqdı. 

Rusiya Prezidentinin Soçidə nümayiş 
etdirdiyi səmimi qətiyyət, Türkiyə Prezidenti 
Rəcəb Tayyib Ərdoğanın Türk Dövlətləri 
Təşkilatının Zirvə görüşündə Azərbaycan 
Prezidentini “Türk dünyasının Ali Ordeni” 
ilə təltif etməsi, İƏT ölkələrinin Aşqabadda 
keçirilən XV sammitinin sənədləri, KTMT 
üzvü olan üç dövlətin Azərbaycanın 
Qələbəsini alqışlayan sənədə imza atması 
o deməkdir ki, dünya dövlətləri Zəngəzur 
dəhlizinin perspektivini çox yüksək 
qiymətləndirirlər. 

Xatırladaq ki, Soçidə keçirilmiş 
Azərbaycan, Ermənistan və Rusiya 
liderlərinin üçtərəfli görüşü nəticəsində 
Azərbaycan Respublikası Prezidentinin, 
Ermənistan Respublikası baş nazirinin 
və Rusiya Federasiyası Prezidentinin 
imzaladıqları bəyanatda Azərbaycanın 
mövqeyini əks etdirən məqamlar tam 

şəkildə təmin edilmişdir. İmzalanan 
sənəddə regionun iqtisadi potensialının üzə 
çıxarılması məqsədilə, o cümlədən dəmir 
yollarının və avtomobil yollarının açılması 
ilə əlaqədar layihələrin tezliklə həyata 
keçirilməsi məqamları hamı tərəfindən 
yüksək qiymətləndirilir.

Xatırladaq ki, bu istiqamətdə daha bir 
addımı Avropa İttifaqı atmışdır. Mətbuatdan 
məlum olduğu kimi Avropa İttifaqı Şurasının 
prezidenti Şarl Mişel noyabrın ortalarında 
regiondakı vəziyyəti və dekabrın 15-də 
Brüsseldə keçiriləcək “Şərq Tərəfdaşlığı” 
Sammitinə hazırlığı müzakirə etmək üçün 
Azərbaycan Prezidenti İlham Əliyev və 
Ermənistanın Baş naziri Nikol Paşinyanla 
telefon əlaqəsi saxlamışdır. Bildirilirdi ki, 
cənab Mişel sammit çərçivəsində Prezident 
İlham Əliyev və baş nazir Nikol Paşinyanın 
Brüsseldə keçiriləcək görüşünə evsahibliyi 
etməyi təklif edib. Bu məqamda bir məsələni 
də yada salaq ki, Rusiya Prezidenti Vladimir 
Putin də Soçidə Azərbaycan və Ermənistan 
rəhbərləri ilə görüşərkən Brüsselin təklifini 
yüksək qiymətləndirmişdir. Mətbuat o xəbəri 
də yayıb ki, Şarl Mişel də həmin görüş 
barədə Vladimir Putinə zəng edib.

Fikrimcə, burada xüsusilə vurğulanmalı 
daha bir məqam da vardır. Belə ki, Avropa 
İttifaqından yayılan məlumatda belə bir 
cümlə də var: “Telefon danışıqları zamanı 
Ermənistan və Azərbaycan liderləri, həmçinin 
insidentlərin qarşısının alınması mexanizmi 
kimi müvafiq müdafiə nazirləri səviyyəsində 
birbaşa rabitə xəttinin yaradılması barədə 
razılaşıblar”.

Yeri gəlmişkən, bu razılaşma birdən-
birə ərsəyə gəlməyib. Çünki hələ bu il may 
ayının 21-də Nizami Gəncəvi Beynəlxalq 
Mərkəzinin “Cənubi Qafqaz: Regional 
inkişaf və əməkdaşlıq perspektivləri” adlı 
videoformatda müzakirələrində iştirak edən 
dövlət başçımız demişdi: “Münaqişədən 
sonrakı inkişaf sahəsi vacibdir. Bununla 
yanaşı, hesab edirəm ki, ümumilikdə, 
Cənubi Qafqazda təmasların sınaqdan 
keçirilə bilməsi vacib sahə ola bilər. Bu 
günə qədər Azərbaycanın Gürcüstanla 
əlaqələri vardır, Ermənistanın da Gürcüstan 
ilə münasibətləri var, lakin Azərbaycan ilə 
Ermənistan arasında hər hansı bir təmas 
və ya əməkdaşlıq yox idi. Bəlkə də artıq 
üçtərəfli əməkdaşlığın mümkün olub-
olmamasına baxmağın vaxtı çatıb. Biz buna 
hazırıq. Bir az əvvəl qeyd etdiyim kimi, biz 
Ermənistanla sülh sazişi üzərində işləməyə 
hazırıq”.

Sonda daha bir maraqlı məqamı yada 
salmaq istərdik. Belə ki, bəzi ekspertlər və 
kütləvi informasiya vasitələri Azərbaycan 
Ordusunun Qələbəsindən və Zəngəzur 
dəhlizinin əhəmiyyətindən danışarkən obrazlı 
şəkildə maraqlı deyimlərdən istifadə edirlər. 
Belə maraqlı deyimlərdən biri də Türkiyənin 
“Anadolu” Agentliyinə məxsus materialın 
sərlövhəsidir: “Cənubi Qafqaza sülh dəmir 
yolu ilə gələcək”. 

Bəli, Zəngəzur dəhlizi Cənubi Qafqaza, 
sözün həqiqi mənasında, sülh gətirəcək. 

İttifaq MİRZƏBƏYLİ,  
“Xalq qəzeti”

Cənubi Qafqazda sabitliyin, təhlükəsizliyin və iqtisadi inkişafın 
təmin edilməsi naminə 2020-ci il 9 noyabr və 2021-ci il 11 yanvar 
tarixli bəyanatların bütün müddəalarının bundan sonra ardıcıl 
surətdə yerinə yetirilməsinə və dönmədən riayət olunmasına 
tərəfdar olduğumuzu təsdiq etdik. 2020-ci il 9 noyabr və 2021-
ci il 11 yanvar tarixli bəyanatlardan irəli gələn, həllini gözləyən 
məsələlərin tezliklə həllinə yönəlmiş birgə səyləri fəallaşdırmaq 
barədə razılığa gəldik.

Azərbaycan Prezidenti İlham Əliyev,  
Ermənistan baş naziri Nikol Paşinyan və  

Rusiya Prezidenti Vladimir Putinin imzaladıqları birgə 
Bəyanatdan

Soçi, 26 noyabr 2021-ci il 

Cənubi Qafqaz sülhün və 
tərəqqinin astanasında 

Avropa İttifaqı Lənkəran–Astara iqtisadi 
rayonunda yeni layihənin icrasına başlayıb
Lənkəranda “Avropa 

İttifaqının Azərbaycanın 
Lənkəran rayonuna dəstəyi 

Proqramı”nın başlaması ilə 
bağlı tədbir keçirilib. Tədbirdə 
İqtisadiyyat və Kənd Təsərrüfatı 
nazirliklərinin, Avropa İttifaqının 
(Aİ) Azərbaycan Nümayəndəliyinin, 
BMT-nin İnkişaf Proqramının və 
Lənkəran-Astara iqtisadi rayonuna 
daxil olan rayonların icra hakimiyyəti 
orqanlarının nümayəndələri iştirak 
ediblər.

Lənkəran Şəhər İcra 
Hakimiyyətinin başçısı Taleh 
 Qaraşov Azərbaycan Respubli-
kasının Prezidenti cənab İlham 
Əliyevin regionların sosial-iqtisadi 
inkişafına göstərdiyi diqqət və qayğı 
nəticəsində ölkənin digər regionları 
kimi, Lənkəranda da yeni istehsal 
və xidmət müəssisələrinin, sosial 
infrastruktur obyektlərinin yaradıldı-
ğını, əhalinin məşğulluq səviyyəsinin 
yüksəldiyini qeyd edib, Avropa İttifa-
qının Azərbaycanın Lənkəran-Astara 
iqtisadi rayonuna dəstəyi layihəsinin 
əhəmiyyətindən danışıb.

Aİ Azərbaycan Nümayəndəliyinin 
rəhbəri səfir Peter Mixalko ölkəmizlə 
qurum arasında regionların inki-
şafı sahəsində həyata keçirilən 
layihələrin icrasının nəticəsini yüksək 
qiymətləndirib, bu istiqamətdə 
əməkdaşlığın genişləndirilməsinin 
önəmini qeyd edib.

Tədbirdə çıxış edən iqtisadiyyat 
nazirinin müavini Elnur Əliyev dövlət 
başçısının  rəhbərliyi ilə 2004-cü ildən 
etibarən uğurla icra olunan regionların 
sosial-iqtisadi inkişafı dövlət proq-
ramlarının rayonların iqtisadi potensi-
alının reallaşdırılmasında, biznes və 
investisiya mühitinin davamlı olaraq 
yaxşılaşmasında, əhalinin rifahının 
yüksəlməsində xüsusi önəmini vurğu-
layıb, ölkədə qeyri-neft sektorunun in-
kişafı, iqtisadiyyatın şaxələndirilməsi, 
innovativ sahibkarlığın inkişafının 

dəstəklənməsi istiqamətində həyata 
keçirilən islahatlar və tədbirlər 
barədə məlumat verib. Qeyd edilib 
ki, Azərbaycanda həyata keçirilən 
uğurlu iqtisadi siyasət nəticəsində 
nail olunmuş sosial-iqtisadi inkişafın 
davamlılığının dəstəklənməsini təmin 
etmək məqsədi ilə növbəti 10 il üçün 
Azərbaycanın Milli Prioritetləri təsdiq 
edilib. Bu prioritetlərin uğurla həyata 
keçirilməsinin təmin edilməsi məqsədi 
ilə İqtisadiyyat Nazirliyi və aidiyyəti 
dövlət strukturlarının iştirakı, aparıcı 
beynəlxalq təşkilatlar və ixtisaslaş-
mış konsaltinq şirkətlərinin birgə 
əməkdaşlığı ilə “2022-2026-ci illərə 
dair sosial-iqtisadi inkişaf Strategiyası” 
hazırlanır.

Nazir müavini İqtisadiyyat və 
Kənd Təsərrüfatı nazirliklərinin 
benefisiarı olduğu “Avropa İttifaqının 
Azərbaycanın Lənkəran–Astara iqti-
sadi rayonuna dəstəyi” texniki yardım 
layihəsinin Lənkəran–Astara iqtisadi 
rayonunun meyvə-tərəvəz sektorunun 
rəqabət qabiliyyətini və əlavə dəyərini 
artırmaq baxımından önəmini, layihə 
çərçivəsində hər bir inzibati rayon 
üçün pasport və ərazi inkişaf planları-
nın hazırlanacağını diqqətə çatdırıb.

Kənd təsərrüfatı nazirinin  müavini 
İlhamə Qədimova Nazirliklə Avropa 
İttifaqının birgə bir sıra layihələri uğur-
la həyata keçirdiyini, uzunmüddətli 
əməkdaşlığın geniş təcrübə 
mübadiləsinə imkan yaratdığını qeyd 
edib, yeni layihənin ölkəmizdə kənd 
təsərrüfatının inkişafında, bu sahə 
üçün əhəmiyyətli olan kadrların ha-
zırlanması və biliklərin artırılmasında 
əhəmiyyətli olacağını vurğulayıb.

Azərbaycan Qida Təhlükəsizliyi 
Agentliyinin Aparat rəhbəri  Elxan 
Mikayılov  “Avropa İttifaqının 
Azərbaycanın Lənkəran rayonuna 
dəstəyi Proqramı” çərçivəsində “Sa-
nitar və fitosanitar (SFS) tədbirlərin 
gücləndirilməsi” tvinninq layihəsi üzrə 
həyata keçirilən işlər və nəzərdə tutu-
lan tədbirlər barədə məlumat verib.

Avropa İttifaqının Azərbaycandakı 
Nümayəndəliyinin proqram rəhbəri 
Ramilə Aslanova birgə layihələr, 
o cümlədən “Avropa İttifaqının 
Azərbaycanın Lənkəran-Astara 
iqtisadi rayonuna dəstəyi” layihəsi 
üzrə dövlət qurumları ilə əməkdaşlığın 
genişlənməsinin önəmini vurğulayb. 
Məlumat verilib ki, 6 il müddətinə 
icra olunacaq “Avropa İttifaqının 

Azərbaycanın Lənkəran rayonuna 
dəstəyi Proqramı”nın ümumi büdcəsi 
13,5 milyon avrodur.

Sonra “Lənkəran–Astara iqtisadi 
rayonuna Avropa İttifaqının dəstəyi” 
layihəsinin qrup rəhbəri Vin Deyvis 
layihə barədə təqdimatla çıxış edib. 
“Lənkəran-Astara iqtisadi rayonuna 
Avropa İttifaqının dəstəyi” texniki 
yardım layihəsinin əsas məqsədi 
regional ərazi planlaşdırma sistemi-
nin təkmilləşdirilməsi, meyvə-tərəvəz 
sektorunda müasir yerli iqtisadi və 
icma əməkdaşlıq mərkəzi şəbəkəsinin 
yaradılması, meyvə və tərəvəz sekto-
runun rəqabət qabiliyyətinin və əlavə 
dəyərinin artırılmasıdır. Ümumi dəyəri 
5 milyon avrodan çox olan layihənin 
icra müddəti 38 aydır. 

Sonda tədbir iştirakçılarını maraq-
landıran suallar cavablandırılıb.

Aİ Azərbaycan Nümayəndəliyinin 
rəhbəri səfir Peter Mixalko tədbir 
çərçivəsində Lənkəran Dövlət Univer-
sitetinin tələbələri ilə də görüşüb, Av-
ropa İttifaqının ölkəmizdə həyata ke-
çirdiyi layihələr və onların əhəmiyyəti 
barədə məlumat verib.

Samirə ƏLİYEVA, “Xalq qəzeti”




